Kõnõlõmi ütstõsõga!

Tõnõkõrd nakas klassin vai bussin vai kohki muial ikäv ja olõki-õi midägi kõnõlda. Sis või hindäette mõtõlda vai ütstõsõ käes küstä’ sändsit asju, miä hariligult esihindäst päähä tulõki-õi. Või olla, et opit mõne vahtsõ sõna mano.

	Kiä om su kõgõ parõmb sõbõr? Mändsel kuul timä hällüpäiv om?
	Kas sa mõistat luke nädälipäivi taasperi?

	Kohkotsil sa olet reisi pääl käunu? Mis sa sääl näit ja teit?
	Kas sul vannuvanembit kah om? Mis sä näidegä kõnõlõt?

	Nimma kats süüki, miä sulle häste miildüse!
	Nimma kats süüki, miä om külh häste tervüsligu, a sulle sukugi ei miildü!

	Meil kasus kolm nõkluga puud. Kas sa tiiät, kuis näide nime’ võro keeli ommava?
	Ma anna sulle võlukepi. Tii ütskõik midä. Midä sa teessit kõgõpäält?

	Näütä meile ette üts illos lihtsa harjotus, et mi saanu hinnäst tsipa sirota’.
	Lövvä hindäle paariline. Ankõ ütsütele mõni lihtsa rehkendüsülesanne. Sis vaheldage puuli.

	Midä pantas juustu sisse?
	Mõtlõ vällä maailma kõgõ paremb arstirohi!

	Mille om maailman nii pallo kiili?
	Suure inemise ütlese, et võlssmine om halv. Mis sa esi mõtlõt?

	Midä sis inämb tetä ei saa, ku suur olõt?
	Mis tuu om, midä suure’ inemise tegevä, a latsil ei lupa?

	Mari om Jüri pääle umbe vihane. Midä tä võissi tetä?
	Mille iist sä annassit vällä maailma kõgõ suuremba avvohinna?

	Mis tulessi tetä nisändse inemisega, kiä om kogemalda midägi halvaste tennü?
	Mändse eläjä sulle miildüse?



